
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat siyosati 

fanlari nomzodi, dotsent, Samarqand davlat 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Bagʻrikenglik va tolerantlik tushunchalari birga qoʻllaniladigan sinonimlardir. 

Tolerantlik (lotincha tolerantia — sabrlilik, toqatlilik maʼnolarini anglatuvchi soʻzdan kelib 

chiqqan) — ijtimoiy termin boʻlib, boshqacha hayot tarzi, urf-odatlar va fikrlashga toqatlilik 

bilan munosabatda boʻlishni anglatadi. Oddiy qilib aytganda, bagʻrikenglik vaziyatga oʻzganing 

“nazari” bilan qarash desak ham boʻladi. Fanga bu tushuncha XVIII asrda kirib keldi.  

Bagʻrikenglik tushunchasini odatda hamma oʻzicha tushunadi. Koʻpincha ushbu 

tushunchani yanglish tarzda boshqa tushunchalar bilan qoʻshib yuborilishi tabiiy holdir. 

Darhaqiqat, yashovchan va oqilona bagʻrikenglik analitik ravishda chegara zarurligini oʻz ichiga 

oladi[1]. Biz koʻpincha bagʻrikenglikni baʼzi jihatlari bilan yaqin boʻlsa-da, aslida tubdan farq 

qiladigan tushunchalar bilan tenglashtirishga moyilmiz. 

Befarqlik — bu idrok qilgan narsadan zavq yoki ogʻriq hissi yoʻqligi. Hech qanday his-

tuygʻularga ega boʻlmagan narsalarga toqat qilishning hojati yoʻq. Masalan, diniy masalalarda 

qaygʻurmaydigan odamni diniy masalalarda bagʻrikeng yoki murosasizlik bilan tavsiflab 

boʻlmaydi. 

Boʻysunish - majburlash ostida qabul qilishdir. Bagʻrikenglik qilish uchun ongli tanlov 

boʻlishi kerak. Biz faqat oldini olishimiz mumkin boʻlgan narsaga sabr-toqatli boʻlishimiz 

mumkin. 

Iltifotlilik - bagʻrikenglikdan ham uzoqroqdir, chunki u mehribonlik, rahm-shafqat, 

kechirishga tayyorlikni ifodalaydi, bagʻrikenglik esa iltifotli boʻlishi mumkin. 

https://doi.org/10.47390/SPR1342V5I6Y2025N30

Taqiq va cheklovlarning yoʻqligi - iltifotlilik kabi, bagʻrikenglik chegarasidan tashqariga 

chiqadi. Uni iltifotlilikdan ajratib turadigan narsa — bu his-tuygʻularning yoʻqligidir. Bu soʼzsiz 

hamma narsa mumkinligi sifatida belgilanadi. 

Qabul qilish - biz duch keladigan vaziyatlarni qabul qilishni anglatadi. Shunday qilib, 

bagʻrikenglik, hokimiyati yoki qiymati bizga taʼsir qiladigan shaxs yoki gʻoyaning qadriyatlarini 

ular bilan rozi boʻlmasdan tushunishimizni anglatadi. Bagʻrikenglik, aksincha, hurmatning bir 

shakli boʻlib, unda biz biror narsaga yoki kimgadir qanday hukm qilishimizdan qatʼi nazar, toqat 

qilishga harakat qilamiz: biz toqat qiladigan narsadan nafratlanishimiz yoki uni beixtiyor 

hurmat qilishimiz mumkin[2]. 

M.Uoltser fikricha, etnik guruhlar va diniy jamoalarning koʻpligi jamiyatning mavjudligi 

va farovonligi uchun hech qanday muhim shart emas, hatto liberal jamiyatda ham[3]. Uning 

fikriga asos qilib aholisining mutlaq koʻpchiligi yaponlardan iborat yapon jamiyatini keltirish 

mumkin. Lekin AQShning aholisi asosan boshqa mamlakatdan kelgan immigrantlardan tashkil 

topganligini va ular davlatning taraqqiyoti uchun ulkan hissa qoʻshishganini bu yerda isbotlab 

oʻtirishga hojat yoq. Bugungi kunda mamlakatimizda 130 dan ziyod millat va 16 ta diniy 

konfessiyalar mavjud. Ushbu millatlarning haq-huquqlari milliy qonunchiligimiz bilan 

kafolatlab qoʻyilgan. Ammo bu yerda yana bir fikr eʼtibor qaratishni lozim topdik. “Guruhlarga 

nisbatan bagʼrikenglik, — deb yozadi S.G.Ilinskaya, — faqat ularni bostirish uchun resurslar 

tugagach amaliyotga qoʼllaniladi”[4]. Aksincha, hozirgi kunda yuqoridagi fikrlar faqatgina 

fashistik rejim oʻrnatilgan mamlakatlarda toʻgʻri kelishi mumkin. Nafaqat boshqa xalqlarning, 

balki mamlakat ichidagi boshqa millatlarning urf-odatlarini hurmat qilish va ksenofobiyaga yoʻl 

qoʻymaslik ijtimoiy taraqqiyotning kafolati hisoblanadi. E.L. Dubkoning fikricha esa, 

bagʼrikenglik siyosiy motivatsiya va siyosiy birdamlikni birlashtirishdan koʼra, uni yoʼq 

qiladi[5]. Siyosiy motivatsiya zoʻravonlikka emas, bagʻrikenglik va erkin tanlovga asoslanishi 

kerak. Chunki zoʻravonlikka asoslangan metodlar fuqarolik jamiyati qurish yoʻlidagi toʻsiqdir.  

Bagʻrikenglikka sivilizatsiyaviy nuqtai-nazardan yondashish ushbu tushuncha qanchalik 

global ahamiyatga ega ekanligini anglatadi. Har bir sivilizatsiya oʻziga xosligiga qaramay, 

ularning bagʻrikenglikka boʻlgan munosabatida umumiy mushtaraklikni tushunib yetish qiyin 

emas. А.А. Mishuchkov tomonidan sivilizatsiyaviy bagʻrikenglik modellari va sivilizatsiyalar 

muloqoti tamoyillari boʻyicha jadval ishlab chiqildi[6]. Ushbu jadval bagʻrikenglik haqida ancha 

kengroq tushunchaga ega boʻlishga xizmat qiladi.  

Jadval. Sivilizatsiyaviy bagʼrikenglik modellari va sivilizatsiyalar muloqoti tamoyillari 

Eksklyuziv noliberal model Ikkita modelning umumiy 
xususiyatlari, sivilizaysiyaviy 
murosa imkoniyati 

Bagʻrikenglikning inklyuziv liberal 
modeli 

1 2 3 

Bagʼrikenglikning noliberal 
nazariyalari: “yalpi birlik” 
(V.S.Solovyev, Gorin A,Yu.); 
imperiya (I.A.Ilin); ontologik 
gneseologiya (N.Losskiy, S.Frank, 
S.Trupetskoy); zoʼrlik ishlatmaslik 
(L.N.Tolstoy, M.Gandi); islom 
(M.Hotamiy, Xolid Abu-l-Fadl); 
provaslav (Damaskin(Papandreu), 
Xomyakov M.B., Panarin A.S.); 

Falsafiy-metodologik plyuralizmni 
tan olish 

Bagʻrikenglikning liberal 
nazariyalari: (P.Nikolson, 
G.Markuze); ideal-tipik (D.Rolz); 
ontologik-tarixiy (M.Uoltser, 
S.Mendus, D.Xorton); konflikt 
(J.Laklau, Sh.Muff). 

buddaviylik (Dalay-lama XIV, 
Nesterkina S.P., Ulanov M.S., 
Badmayev V.N.) 
Gʻoyaviy ilhomlantiruvchilar: 
Platon, Iustin Faylasuf, G.Palama, 
F.Gegel, V.Solovyev, M.Hotamiy. 

 Gʻoyaviy ilhomlantiruvchilar: 
Aristotel, U. Okkam, I.Kant, 
F.Bekon, J.Lokk, J.Mill, D.Roulz, 
K.Popper. 

Xolistik monism (T.V. Volkovaga 
binoan), axloqiy universiyalarning 
mutlaqligi, umumiy farovonlikka 
erishish 

Turli sivilizatsiyaviy etikalarni 
fenomenalligini tan olishda axloqiy 
konsensus  

Nominalistik plyuralizm, axloqiy 
universaliyalarning nisbiyligi, 
individual farovonlikka erishish 

Metafizik diskursda diniy-axloqiy 
monizm. Yopiq jamiyatdagi 
bagʻrikenglikning imperiya 
modelida ekzogen, eksternal 
plyuralizm (N.B. Kruglovaga 
binoan). 

Diskursiv consensus va axloqiy 
monizm aspektida cheklangan 
madaniy plyuralim. 

Pozitivistik diskursda diniy-
axloqiy plyuralizm. Ochiq 
jamiyatdagi bagʻrikenglikning 
yangiyevropa modelida endogen, 
internal plyuralizm. 

Maʼnolar iyerarxiyasi 
(muqaddaslikdan nopoklikkacha), 
diniy (metafizik) diskursning 
dominantligi 

Shaxsiy va jamoa huquqlarini 
cheklab qoʻymasdan turli 
diskurslarni raqobatbardoshligini 
tan olish 

Maʼnolar dekonstruksiyasi, 
dunyoviy diskursning dominantligi 

Noliberal internatsionalizm, 
anʼanaviy globalitet 

Globalitetlarning legitimligi Liberal internatsionalizm, 
postanʼanaviy globalitet 

Jamoa huquqlarini himoya qilish 
va sivilizatsiyalarni oʼziga xosligi 

Bir-biriga nisbatan boʻlgan huquq 
dialogida tenglik 

Individual huquqlarni himoya 
qilish va shaxslarni oʻziga xosligi 

Sivilizatsiyaviy oʼxshashlik, 
dekolonializatsiya, anʼanaviylik, 
konservatizm, jamoat aksetizmi 
siyosati  

Koʼp qutblilik dunyo tartibotining 
faktori sifatida. Xususiy mantiqiy 
rivojlanishda xalqlar va shaxslar 
huquqlarini tan olish 

Multikulturalizm, neokolonializm, 
postmodernism, kosmopolitizm, 
konsyumerizm siyosati 

Haqqoniylik kategoriyasining 
mutlaqligi, oʼzgarmaslik va 
“zamonaviylashtirmaslik” 
kategoriyalari diskursiv 
amaliyotda 

Dunyoqarashli pozitsiyalarni 
hurmat qilish 

Relyativlik, haqiqatning 
“nisbiyligi”, uning dialektik 
xarakteri, stsientizm — inkor etish 
va tekshirish  

Bagʻrikenglik hamdardlik va diniy 
ijtimoiy burch sifatida  

Zoʻravonliksiz metodlar amaliyoti Boshqa qarashlar, eʼtiqodlar, 
anʼanalar, usullar va hayotiy 
amaliyotlarni, garchi koʻngilda ular 
maqbul boʻlmasa-da individual 
huquq sifatida tan olish va hurmat 
qilish 

Muqaddas ideal tomon harakatda 
axloqiy xotirjamlik va ijtimoiy 
farovonlik  

Sivilizatsiyaviy etikalar asosida 
dialoglarni chuqurlashtirish va 
sivilizatsiyaviy ideallar rivojini tan 
olish 

“Toʼkin-sochinlik” jamiyat ideali 
doirasida farqlarga befarqlik, ruhiy 
iroda, individuumning psixologik 
xotirjamligi  

Anʼanaviylik, oʼz pozitsiyasini 
oʼzgartirmaslik 

Dialogning turli kommunikativ 
strategiyalarini hurmat qilish  

Oʻz pozitsiyasini oʻzgartirishga 
harakat qilish, muloqot, 
harakatlarning mobilligi 

Koʻp qutbli sivilizatsiyalar 
dialogida madaniyatlar 
prezumpsiyasi  

 Liberal etosning bir qutbli 
globalizatsiyasi 

Inklyuziofobiya, klerikalizm va 
fundamentalizm 

Institutsional funksionalizm Eksklyuziofobio, antiklerikalizm 

Sivilizatsiyaviy etikaga asoslangan 
kommunikatsiyalar etikasi 

Qoʻsh standartlar, baholarning 
ommaviyligi, manipulyatsiyadan 
voz kechish 

Universal qadriyatlarning 
(simulyakrlar) madaniy 
simvolizatsiyalar global etosda 

Xizmat qilish amaliyoti va 
“boshqasi umumiy farovonlik 
maqsadi sifatida” missiyasi 

Shaxs va jamiyatning ichki va 
tashqi erkinliklari dialektikasining 
muhimligini tan olish 

Manipulyatsiya amaliyoti — 
“boshqasi individual farovonlikka 
erishish vositasi sifatida”  

Sivilizatsiyalarni anʼanaviy siyosiy 
modellarini qoʻllab-quvvatlash 

Sivilizatsiyaviy tizimlar va turli 
xalqlarning siyosiy madaniyatlarni 
tan olish 

Demokratiya va huquq tartibotni 
qoʻllab-quvvatlash insoniyatning 
ijtimoiy taraqqiyotining asoslari 
sifatida 

Dogmatik metafizik tafakkur Insonlar va hodisalarni baholashda 
oldindan bir fikrga kelmaganlik 

Krititsizm, adogmatik tafakkur 

Bagʻrikenglik oʼrta asrlarda majburiy chora sifatida qabul qilingan boʻlib, hatto shuni 

aytish mumkinki, u amaliy xarakterga ega edi[7]. Yaʼni feodal tarqoqlik va diniy fanatizm 

davrida xalq doimiy urushlardan ozod chekar, natijada esa qishloq xoʻjalik va savdo bundan 

zarar koʻrardi. Natijada markazlashgan davlat va bagʻrikenglik tinchlikka olib borishi va buning 

natijasi oʻlaroq qishloq xoʻjalik va savdo rivojlanishi uchun bular asos boʻlishini faylasuflar bilan 

hukmron doiralar tushunib yetishdi.  

Bagʻrikenglik tushunchasining evolyutsion taraqqiyoti turli davrlarda turlicha namoyon 

boʻldi. XVI-XVII asrlardagi diniy urushlar davrida dinlararo murosasizlikka jamoatchilikning 

salbiy munosabati taʼsiri ostida bagʻrikenglik gʻoyasi juda oʻziga xos maʼnoga ega boʻldi — 

bagʻrikenglik deganda insonini eʼtiqodga jalb qilish masalasida zoʻravonlikni rad etish, boshqa 

odamlarning eʼtiqodiga murosali boʻlish hamda diniy va dunyoviy hokimiyatlarning bir-

birlarining ishlariga aralashmaslik tamoyili tushuniladi[8]. Nemis gumanisti va ilohiyotchisi 

Nikolay Kuzanskiy (1401—1464) diniy qarama-qarshiliklarni urushlarsiz hal qilish imkoniyati 

haqida fikr yuritdi. U taklif qilgan bagʻrikenglik modeli dinlardagi marosimlar farqlarini saqlab 

qolgan holda, yagona Xudoga eʼtiqodni qaror toptirish orqali dinlarni moʻtadillashtirishni 

nazarda tutadi. Jon Lokk (1632-1704) fikricha, bagʻrikenglik “oʻzgartira olmaydigan narsaga 

qarshi kurashishni toʻxtatish” degan maʼnoni anglatadi. Garchi Jon Lokk “bagʻrikenglikning 

otasi” hisoblansa-da, lekin fransuz faylasufi Volter (1694-1778) tomonidan olib borilgan 

bagʻrikenglik yoʻlidagi kurash uning bu borada hissasi ancha salmoqli ekanligini koʻrsatadi. Bu 

kurashni u ham faylasuf sifatida ham mediator sifatida amalga oshirdi. Fransuz tarixchisi Benua 

Garnoning fikricha, “Volter mediatsiya faoliyatiga katta hissa qoʻshdi, lekin u shubhasiz 

adolatsiz (Kalas, Sirven, Lally-Tollendal va boshqalar) yoki juda shafqatsiz (La Barr) hukm 

qilingan ayblanuvchilarni reabilitatsiya qilish uchun koʻpincha gʻalaba qozondi”[9]. 

“Bagʻrikenglik nima? Bu insoniyatning imtiyozidir. Biz hammamiz zaif va xatolarga toʻlamiz. 

Keling, bir-birimizni ahmoqligimiz uchun kechiraylik, bu tabiatning birinchi qonunidir ”, deb 

yozgandi Volter. 

XVIII asrda Fransiyada Volter oʻz davrida avj olgan diniy aqidaparastlik va jaholatga 

qarshi kurash olib bordi. Oʻzining bir qator asarlarini diniy fanatizmga qarshi kurashga 

bagʻishlab, ularda bagʻrikenglikni targʻib qilib chiqdi. Ulardan eng mashhuri 1763-yilda nashr 

etilgan “Bagʻrikenglik haqida” asardir. Ushbu asarda Volter dinlar oʻrtasida bagʻrikenglikni 

targʻib qilib, dinlar bilan bogʻliq xurofotlar va diniy aqidaparastlikni tanqid qiladi. Hozirgi kunda 

ham Volterning bagʻrikenglik haqidagi gʻoyalari oʻzining aktual ahamiyatini yoʻqotmagan.  

Asar mundarijasini tahlil qilsak, Volterning bagʻrikenglik konsepsiyasini ilgari surishda 

falsafiy yondashuv mavjudligini koʻrish mumkin. Volter dastlab turli faktlarni eslatadi, soʻngra 

bagʻrikenglik insoniyat uchun tabiiy xususiyat boʻlishi kerakligini bayon qiladi. U antik davrdagi 

greklar va rimliklarni bagʻrikenglikka boʻlgan munosabatlarini ochib beradi. Shundan soʻng 

diniy murosasozlik uchun shahid boʻlganlarning noroziliklarini asossizligini isbotlab beradi. U 

iudaizm dinini tahlil qila turib, bagʻrikenglikning ancha keng tarqalganligini tilga olib oʻtadi. 

Xristianlikka kelganda esa, Iso Masihni bagʻrikeng boʻlganligi, uni keyinchalik xristian dinida 

yuzaga kelgan inkvizitsiya va autodafega aloqasi yoʻqligini taʼkidlaydi. Bagʻrikenglikni 

umumbashariy fazilat ekanligiga alohida urgʻu berib, asarni xudoga murojaat qilish bilan 

yakunlaydi.  

1995-yil 16-noyabrda YuNESKO Bosh konferensiyasining 28-sessiyasida “Bagʻrikenglik 

tamoyillari deklaratsiyasi” qabul qilindi. Har yili 16-noyabr kuni jahonda “Xalqaro bagʻrikenglik 

kuni” sifatida nishonlanadi. Ushbu deklaratsiya 6 moddadan iborat boʻlib, unda bagʻrikenglik 

tushunchasining mohiyati ochib berilgan. “Bagʻrikenglik dunyo madaniyatlarining boy xilma-

xilligini, oʻzimizni ifodalash shakllarimizni va inson sifatida oʻzimizni ifodalash usullarini 

hurmat qilish, qabul qilish va qadrlashni anglatadi. Bunga bilim, ochiqlik, muloqot va fikr, vijdon 

va eʼtiqod erkinligi yordam beradi. Bagʻrikenglik xilma-xillikdagi uygʻunlikdir. Bu nafaqat 

maʼnaviy burch, balki siyosiy va huquqiy zaruratdir. Bagʻrikenglik tinchlikni taʼminlovchi va 

urush madaniyatini tinchlik madaniyatiga almashtirishga yordam beradigan fazilatdir”, deb 

yozilgan ushbu deklaratsiyada[10].  

BMT Bosh Assambleyasining 2018-yil 12-dekabrdagi yalpi sessiyasida “Maʼrifat va diniy 

bagʻrikenglik” maxsus rezolyutsiyasi qabul qilindi. “Maʼrifat va diniy bagʻrikenglik” maxsus 

rezolyutsiyasini qabul qilish tashabbusini 2017-yil sentyabrda Nyu-Yorkda boʻlib oʻtgan BMT 

Bosh Assambleyasining 72-sessiyasida Oʻzbekiston Respublikasi Prezidenti Shavkat 

Mirziyoyev ilgari surgan edi. Oʻzbekiston Respublikasi Prezidenti Shavkat Mirziyoyev taklif 

etgan rezolyutsiyada, “bagʻrikenglik va oʻzaro hurmatni oʻrnatish, diniy erkinlikni taʼminlash, 

dindorlar huquqlarini himoya qilish va ularning kamsitilishiga yoʻl qoʻymaslik”ga alohida 

eʼtibor qaratilgan. 2021-yilning 5-iyulida mamlakatimiz prezidenti Shavkat Mirziyoyev yangi 

tahrirdagi “Vijdon erkinligi va diniy tashkilotlar toʻgʻrisida”gi qonunni imzoladi. 2025-yil  

26-fevralda esa “Oʻzbekiston Respublikasida fuqarolarning vijdon erkinligini taʼminlash va 

diniy sohadagi davlat siyosati konsepsiyasini tasdiqlash toʻgʻrisida”gi qonun qabul qilindi. 

Xulosa qilib aytganda, bagʻrikenglik tushunchasi hozirgi globallashuv davrida muhim 

ahamiyatni kasb etadi. Ushbu tushuncha genezisida Volterning roli juda salmoqli sanaladi, 

uning bagʻrikenglik haqidagi gʻoyalari nafaqat jahonda, balki yurtimizda millatlararo totuvlikni 

taʼminlashda muhim manba sifatida namoyon boʻlaveradi.  

